
NODAVLAT OLIY TA’LIM 
TASHKILOTLARIDA 

XARAJATLAR SMETASI 
VA SHTATLAR JADVALINI 

SHAKLLANTIRISHNING O‘ZIGA 
XOS XUSUSIYATLARI

Yaqubova Nodira Olim qizi
TDIU 2-kurs tayanch doktoranti 

n.yaqubova@tsue.uz

Annotatsiya. Ushbu maqolada nodavlat oliy ta’lim muassasalarida buxgalteriya hisobini tashkil qilishning xususiyatlari, 
davlat oliy ta’lim tashkilotlarida daromadlar va xarajatlar smetasining iqtisodiy mohiyati, uning tutgan o‘rni shtatlar jadvalini 
shakllantirishning belgilangan me’yoriy asoslari va nodavlat oliy ta’lim tashkilotlarida xarajatlar smetasi va shtatlar jadvalini 
shakllantirishning uslubiy jihatlari yoritilgan.

Kalit soʻzlar: Oliy ta’lim tashkilotlari, moliyalashtirish, xarajatlar smetasi, moliyaviy nazorat, shtatlar jadvali, moliyaviy 
barqarorlik.
Abstract. This article covers the features of the organization of accounting in non-governmental higher education 
institutions, the economic essence of the estimate of income and expenses in state higher education organizations, the 
established regulatory framework for the formation of the state table of its role and the methodological aspects of the 
estimate of expenses in non-governmental higher education organizations and the formation.

Key words: Higher education institutions, financing, cost estimates, financial control, staffing table, financial stability.
Аннотация. В данной статье освещаются особенности организации бухгалтерского учета в негосударственных 
высших учебных заведениях, экономическая сущность сметы доходов и расходов в государственных высших 
учебных заведениях, ее роль в установлении нормативных основ формирования штатного расписания и 
методические аспекты формирования сметы расходов и штатного расписания в негосударственных высших 
учебных заведениях.

Ключевые слова: Организации высшего образования, финансирование, смета расходов, финансовый контроль, 
штатное расписание, финансовая устойчивость.

K I R I S H
So‘nggi yillarda O‘zbekiston Respublikasida oliy ta’lim tizimini tubdan isloh qilish, uning qamrovi va sifatini 

oshirish, xalqaro standartlarga moslashtirish borasida keng ko‘lamli chora-tadbirlar amalga oshirilmoqda. 
Mazkur islohotlardan asosiy maqsad, inson kapitalining roli va o‘rnini oshirish, xalqaro talablarga javob bera 
oladigan yetuk kadrlarni tayyorlash, yoshlarni ish bilan ta’minlash, mamlakatimizda ilm-fan va innovatsiyalarni 
qo‘llab-quvvatlash, yoshlarning sifatli ta’lim olishi, oliy ta’lim muassasalarining xalqaro miqyosda tutgan nufuzini 
oshirish va bu orqali iqtisodiy o‘sishni ta’minlash, ta’lim xizmatlarini  sifat bosqichiga olib chiqish belgilangan. 

        Belgilangan maqsadlardan kelib chiqib, hozirgi kunda  nodavlat oliy ta’lim tashkilotlari faoliyatini tashkil 
qilish, ularga litsenziya berish talablarni soddalashtirish, davlat oliy ta’lim tashkilotlari bilan raqobatbardoshligini 
ta‘minlash maqsadida keng imkoniyatlar yaratilmoqda. Natijada ularning ta’lim xizmatlaridagi ulushi va o‘rni 
oshib bormoqda. Lekin hozirgi kunda nodavlat oliy ta’lim tashkilotlarida bir qancha muammolar ham yetarli. 

Nodavlat oliy ta’lim tashkilotlarida buxgalteriya hisobini to‘g‘ri yo‘lga qo‘yish boshqaruvning samaradorligiga 
ta’sir qiluvchi asosiy omillardan biridir.

M A V Z U G A  O I D  A D A B I Y O T L A R  T A H L I L I
Mamlakatimizda davlat oliy ta’lim muassasalarida buxgalteriya hisobini yuritish, buxgalteriya hisobi va 

moliyaviy hisobotga doir mavjud muammolarni hal etishga doir ilmiy qarashlar R.D.Do‘stmuratov, A.K.Ibragimov, 
A.A.Karimov, M.Q.Ibragimov, M.Q.Pardayev, M.M.To‘laxo‘jayeva, K.B.O‘razov, B.A Hasanov kabi iqtisodchi 
olimlarning ilmiy asarlarida shuningdek byudjet tashkilotlarida buxgalteriya hisobi va uning alohida obektlarini 
nazariy, uslubiy jihatdan takomillashtirish, davlat sektori uchun moliyaviy hisobotlarning xalqaro standartlaridan 
foydalanishning ayrim jihatlari A.K.Ibragimov, I.T.Mamadjonov, S.U.Mehmonov, E.T.Odilov, M.A.Ostanqulov 
kabi iqtisodchi olimlarning ilmiy ishlarida o‘z aksini topgan.1

Lekin nodavlat oliy ta’lim tashkilotlarida buxgalteriya hisobini tashkil qilish, daromadlar va xarajatlar hisobini 
yuritish, hisob siyosatini shakllantirish, mehnatga haq to‘lash tizimini takomillashtirish borasida yetarlicha 
ilmiy ishlar olib borilmagan. Shu bois, shtatlar jadvali shakllantirish, tuzish va tasdiqlashda davlat oliy ta’lim 
muassasalari faoliyati uchun belgilangan talablarga moslashtirish lozim bo‘ladi. 

Davlat oliy ta’lim muassasalarida qo‘llaniladigan xarajatlar smetasi tizimi byudjet mablag‘ laridan maqsadli 
foydalanish, moliyaviy intizomni ta’minlash va nazoratni kuchaytirishga xizmat qiluvchi samarali mexanizm 
hisoblanadi. Mazkur tizim nodavlat oliy ta’lim tashkilotlari uchun ham metodik asos bo‘lib xizmat qilishi mumkin, 
biroq uni to‘liq qo‘llash emas, balki moslashtirilgan holda qo‘llash zarur. 

Xarajatlar smetasining iqtisodiy mohiyatiga to‘xtaladigan bo‘lsak, xorijiy iqtisodchi olim I.I.Saxarseva 
o‘zining ilmiy asarida- “Byudjet tashkilotlari smetasi asosiy reja hujjati hisoblanadi, olinadigan daromadni 
tasdiqlaydigan va xarajatlarni amalga oshirishga ruxsat beradigan, mablag‘larning yo‘nalishi va hajmini 
aniqlaydigan, yil davomida o‘z funksiyasini va maqsadini yo‘nalishli, hajmini aniqlaydigan hujjatdir” - deb ushbu 
masalaga to‘xtalib o‘tgan.2 

Yu.D.Malyarevskiy -“Byudjet tashkilotlari smetasi asosiy reja hujjati hisoblanib, byudjet tashkiloti daromadi 
va xarajatlarini amalga oshirishga vakolat beradigan, byudjet tashkilotlarining o‘z funksiyasi va maqsadiga 
erishishni aniqlaydi hamda yil davomida byudjetni belgilaydi” - deb ilmiy izoh berib o‘tgan3             

Professor S.U.Mehmonov ta’lim muassasalarida mablag‘larning maqsadli va oqilona sarflanishini ta’minlash 
va ular bo‘yicha tegishli axborotlarini shakllantirilishi ularda buxgalteriya hisobini tashkil etilishi asosida amalga 
oshirilishini, har bir byudjet tashkilotiga mablag‘  ajratish davlat byudjetidan tasdiqlangan xarajatlar smetalari 
asosida amalga oshirilishi va bunday moliyalashtirish tartibining belgilanishi mablag‘lardan tejab, samarali 
va aniq foydalanish hamda  byudjet va smeta-shtat intizomini mustahkamlash uchun byudjet tashkilotlari 
rahbarlari mustaqilligini kengaytirish va ma’sulyatini oshirish, xarajatlarni moliyalashtirish(to‘lash) mexanizmini 
soddalashtirish, mablag‘ larni oqilona taqsimlash uchun imkoniyatlar yaratish, nazoratni ta’minlashdagi 
ahamiyati to‘g‘ risida o‘z fikrlarini keltirgan. 4

Shuningdek, i.f.d., prof. A.K.Ibragimov tomonidan: -“Byudjetdan mablag‘  oluvchilar xarajatlar smetasining 
bajarilishini buxgalteriya hisobi ushbu tashkilotlarning tegishli moliyaviy xizmat bo‘limlari tomonidan yoki byudjet 
mablag‘larini bosh taqsimlovchi markazlashtirilgan buxgalteriyasida yuritiladi” - deb izoh keltirilgan. Shundan 
kelib chiqib, xarajatlar  smetasi- bu oliy ta’lim muassasalari faoliyatida uchun zarur bo‘lgan mablag‘lar oqilona 
foydalanish, moliyalashtirish mexanizmlari va nazorat qilish nazorat qilish tizimi  desak bo‘ladi. 

T A D Q I Q O T  M E T O D O L O G I YA S I
Respublikamizdagi davlat oliy ta’lim muassasalari faoliyatida xarajatlar smetasi va mehnatga haq to‘lash 

tizimini shakllantirish, shtatlar jadvalini tuzish tasdiqlash quyidagi me’yoriy-huquqiy asoslarga tayanib olib 
boriladi.

1.O‘zbekiston Respublikasi Vazirlar Mahkamasining 930-sonli 2017-yil 21-dekabrdagi “Oliy ta’lim 
muassasasida sirtqi(maxsus) sirtqi va kechki(smenali) ta’limni tashkil etish tartibi to‘g‘risidagi Nizomlarni 
tasdiqlash to‘g‘risida” qarori.

2.O‘zbekiston Respublikasi Vazirlar Mahkamasining 2020-yil 26-avgustdagi 517-sonli “Respublika oliy 
ta’lim muassasalarining professor-o‘qituvchilari va boshqa toifadagi xodimlarini budjetdan tashqari mablag‘lar 
hisobidan moddiy rag‘batlantirish to‘g‘risida”gi Nizomni tasdiqlash haqidagi qarori.

1	 Ibragimov.K.SH-Budjet tashkilotlarida buxgalteriya hisobi va moliyaviy hisobotni takomillashtirish-Iqtisod fanlari bo‘yicha falsafa 
doktori (PhD) darajasini olish uchun yozilgan dissertatsiya avtoreferati.manba natlib.uz-sayti Т.: “Iqtisod va moliya”. 2016.-. 136 b

2	 Сaхaрцeвa И. И. Бюджeтный учeт в бюджeтных учрeждeниях и oргaнизaциях. – К.: 2007 г.-22 с. 3.
3	 Мaлярeвский Ю.Д. “Бюджeтный учeт и oтчeтнoсть”. Х; 2003 г.,
4	 S.U. Mehmonov “Byudjet tashkilotlarida buxgalteriya hisobi va  ichki audit metadologiyasini takomillashtirish” mavzusidagi -iqtisod 

fanlari doktori  DSc ilmiy darajasini olish uchun tayyorlangan dissertatsiya avtoreferati -Toshkent .2018 y

3.2014-yil 15-dekabrdagi O‘zbekiston Respublikasi Moliya Vazirining 2634-sonli  “Budjet tashkilotlari 
va budjet mablag‘lari oluvchilarning xarajatlar smetasi va shtatlar jadvalini tuzish, tasdiqlash va ro‘yxatdan 
o‘tkazish tartibi to‘g‘risidagi  Nizom”.

4.2010-yil 22-dekabrdagi Iqtisodiyot va moliya vazirligining 2169-sonli “Budjet tashkilotlarida buxgalteriya 
hisobi to‘g‘risida”gi yo‘riqnoma.

5. Oliy ta’lim, fan va innovatsiyalar vazirligining 2022-yil 24-yanvardagi 3345-sonli “Oliy ta’lim tashkilotlarida 
ta’lim sohalari (ta’lim yo‘nalishlari) bo‘yicha bir nafar o‘qituvchi hisobiga to‘g‘ri keladigan talabalar soni nisbatining 
normativlarini tasdiqlash to‘g‘ risida” buyrug‘i. 

Oliy talim, fan va innovatsiyalar vazirligining 2022-yil 24-yanvardagi 3345-sonli “Oliy ta’lim tashkilotlarida 
ta’lim sohalari (ta’lim yo‘nalishlari) bo‘yicha bir nafar  o‘qituvchi hisobiga to‘g‘ri keladigan talabalar soni nisbati 
masalan, muhandislik ta’lim sohasida 1:15,8 nisbatda, tabiiy fanlar sohasida 1:16 nisbatda, filiologiya va tillarni 
(xorijiy tillar bo‘yicha) o‘qitish bo‘yicha 1:12 nisbatda va sog‘liqni saqlash sohasi bo‘yicha 1:9,6 nisbatlarda 
belgilab berilgan.5 Shundan ko‘rinadiki, davlat oliy ta’lim muassasalari uchun belgilangan normalardan xulosa 
qilib, nodavlat oliy ta’lim tashkilotlarida ham daromadlar va xarajatlarni rejalashtirish, moliyaviy mexanizmlarni 
joriy etish, nazorat qilish tizimini ishlab chiqish zarur.

Oliy ta’lim muassasalari faoliyati bo‘yicha tahlil qiladigan bo‘lsak, professor-o‘qituvchilar uchun shtatlar 
soni quyidagi asosiy uchta omilga bog‘liqdir.

1.	 Birinchidan, ta’lim shakllari va yo‘nalishlari.
2.	 Ikkinchidan, tahsil olayotgan talabalar soni.
3.	 Uchinchidan, bir nafar o‘qituvchiga to‘g‘ri keluvchi talaba normativlari.
Quyidagi jadvallarda Respublikamizdagi davlat va nodavlat oliy ta’lim tashkilotlarida  2026-yil dastlabki 

choragi ma’lumotlarga ko‘ra tahsil olayotgan talabalar  to‘g‘risida ma’lumotlar keltirilgan (1-jadval).

1.1-jadval. Oliy ta’lim tashkilotlarida  tahsil olayotgan talabalar soni to‘g‘risida ma’lumot6

Talabalar soni ta’lim shakli kesimida

Jami Davlat Nodavlat Xorijiy NTT lar ulushi

Sirtqi 629935 271424 354985 3526 56,4%

Qo‘shma 1555 1555 0 0 0%

Maxsus sirtqi 775 127 538 110 69,4%

Masofaviy 48244 24948 22786 510 47,2%

Kunduzgi 851065 583624 231120 36321 27,2%

Kechki 60552 45301 15047 204 24,9%

Ikkinchi oliy ta’lim (sirtqi) 22051 21626 425 0 1,9%

Ikkinchi oliy ta’lim (kunduzgi) 1416 1346 70 0 4.9 %

Ikkinchi oliy ta’lim(kechki) 443 443 0 0 0%

Ushbu jadval ma’lumotlaridan ko‘rinib turibdiki, talabalar soni ta’lim shakllari  kesimida tahlil qilinganda 
sezilarli tafovutlar kuzatiladi. Jumladan, sirtqi ta’lim shaklida jami 629935 nafar talaba tahsil olayotgan bo‘lib, 
shundan 354985 nafari nodavlat oliy ta’lim tashkilotlari hissasiga to‘g‘ri keladi. Bu esa nodavlat sektor ulushining 
56,4 foizni tashkil etayotganligini ko‘rsatadi.

Shuningdek, nodavlat oliy ta’lim tashkilotlarida talabalar soni ta’lim shakllari bo‘yicha quyidagicha 
taqsimlangan: maxsus sirtqi ta’limda 538 nafar, masofaviy ta’limda 24948 nafar, kunduzgi ta’limda 231120 nafar, 
kechki ta’limda 15047 nafar, ikkinchi oliy ta’lim (sirtqi shakl)da 425 nafar hamda ikkinchi oliy ta’lim (kunduzgi 
shakl)da 70 nafar talaba tahsil olmoqda.

Mazkur ko‘rsatkichlar nodavlat oliy ta’lim tashkilotlarining ta’lim bozoridagi ulushi yildan-yilga ortib 
borayotganini va ularning ahamiyati tobora kuchayib borayotganini yaqqol namoyon etadi.

5	 S.U. Mehmonov “Byudjet tashkilotlarida buxgalteriya hisobi va  ichki audit metadologiyasini takomillashtirish” mavzusidagi -iqtisod 
fanlari doktori  DSc ilmiy darajasini olish uchun tayyorlangan dissertatsiya avtoreferati -Toshkent .2018 y

6	 Oliy Ta’lim Vazirining 2022-yil 24-yanvardagi  3345-sonli “Oliy ta’lim tashkilotlarida ta’lim sohalari (ta’lim yo‘nalishlari) bo‘yicha bir nafar 
o‘qituvchi hisobiga to‘g‘ri keladigan talabalar soni nisbatining normativlarini tasdiqlash to‘g‘risida” buyrug‘i.-lex.uz milliy qonunchilik 
bazasi

2025-yil so‘nggi choragi bo‘yicha Oliy ta’lim tashkilotlari professor-o‘qituvchilari sonining tahsil olayotgan 
talabalar soniga nisbati bo‘yicha ma’lumot quyidagi 2-jadvalda keltirilgan.

2-jadval. Oliy ta’lim tashkilotlari professor-o‘qituvchilari sonining tahsil olayotgan talabalar soniga nisbati7

Mulkchilik shakli 
bo‘yicha

  Jami professor- 
o‘qituvchilar soni Jami talabalar soni 1-nafar professor o‘qituvchiga 

to‘g’ri keluvchi talabalar soni
  Davlat 66212 962573 15

 Nodavlat 7628 66012 87

 Xususiy 1704 46127 27

2-jadvalda nodavlat oliy ta’lim  muassasalarida  o‘qituvchiga to‘g‘ri keluvchi talabalar soni  davlat ta’lim 
tashkilotlariga qaraganda ancha yuqori ekanligini ko‘rishimiz mumkin.

Davlat oliy ta’lim muassasalarida xarajatlar smetasi qat’iy normativlar va belgilangan talablar asosida  
shakllantiriladi hamda g‘aznachilik tizimi orqali ijro etiladi. Nodavlat oliy ta’lim tashkilotlari esa moliyaviy 
mustaqillikka ega bo‘lib, ularning daromadlari asosan kontrakt to‘lovlari va boshqa byudjetdan tashqari 
tushumlar hisobidan shakllanadi. Shu sababli nodavlat sektor uchun xarajatlar smetasi tuzilmasini saqlagan 
holda, uning shakllanish mexanizmini bozor tamoyillariga moslashtirish muhim ahamiyat kasb etadi (3-jadval).

3-jadval. Davlat va nodavlat oliy ta’lim tashkilotlarida xarajatlar smetasini qo‘llashning xususiyatlari

Ko‘rsatkichlar Davlat OTMlari NOTMlari

 1 Moliyalashtirish manbasi Asosan davlat byudjet mablag’lari Asosan kontrakt to‘lovlari va 
xususiy mablag‘lar

2 Normativ -huquqiy asos
Byudjet kodeksi va Moliya vazirligi 
nizomlari asosida qat’iy tartibga 
solinadi

Umumiy talablarga bo‘ysunadi, 
lekin xususiy belgilangan talablar 
mavjud emas

3 Xarajatlar smetasini tuzish tartibi Markazlashgan va tasdiqlangan 
shakl asosida Mustaqil shakllantiriladi

4 Tasdiqlash tartibi Yuqori turuvchi tashkilot va moliya 
organlari tomonidan tasdiqlanadi

Muassasa rahbari yoki ta’sischilar 
tomonidan tasdiqlanadi

5 Mehnatga haq to‘lash Tarif setkasi va normativlarga qat’iy 
bog‘langan Erkin belgilanadi

6 Shtatlar jadvali bilan bog‘liqligi Shtatlar jadvali smetaning asosiy 
qismi, qat’iy me’yorlarga asoslanadi

Moslashuvchan, talab va moliyaviy 
imkoniyatga qarab belgilanadi

X U L O S A  V A  T A K L I F L A R
Birinchidan, xarajatlar smetasi bo‘limlari tarkibini saqlab qolgan holda, ularni shakllantirish tartibini 

moslashtirish zarur. Davlat oliy ta’lim muassasalarida ish haqi yagona tarif setkasi asosida belgilanadi, nodavlat 
oliy ta’lim tashkilotlarida esa ish haqi miqdori mehnat bozori talablari, talabalar soni va muassasaning moliyaviy 
imkoniyatlariga bog‘liq holda belgilanadi. Shu bois smeta tuzilmasi umumiy jihatdan bir xil bo‘lishi mumkin, 
ammo hisoblash usullari moslashuvchan tarzda belgilanadi.

Ikkinchidan, davlat oliy ta’lim muassasalarida xarajatlar smetasi qat’iy me‘yorlarga asoslanadi, nodavlat 
oliy ta’lim tashkilotlari esa moslashuvchandir. Bu esa daromadlar hajmi o‘zgarishiga qarab xarajatlar tuzilmasini 
qayta ko‘rib chiqish imkonini beradi hamda moliyaviy barqarorlikni ta’minlaydi.

Uchinchidan, smeta va shtatlar jadvali o‘rtasidagi o‘zaro bog‘liqlikni ta’minlash zarur. Davlat oliy ta’lim 
muassasalarida shtatlar jadvali normativ asosda shakllantiriladi va ish haqi fondi bilan uzviy bog‘liq. Nodavlat 
oliy ta’lim tashkilotlarida ham o‘qituvchi-talaba nisbati, ta’lim yo‘nalishlari va moliyaviy imkoniyatlarni hisobga 
olgan holda shtatlar jadvalini smeta bilan integratsiyalash zarur.

To‘rtinchidan, moliyaviy nazorat va audit mexanizmlarini kuchaytirish muhim hisoblanadi. Davlat oliy 
ta’lim muassasalarida smeta ijrosi ustidan davlat moliyaviy nazorati amalga oshiriladi. Nodavlat oliy ta’lim 
tashkilotlarida esa ichki audit tizimini joriy etish, smeta ijrosi bo‘yicha muntazam tahlillar o‘tkazish va moliyaviy 
shaffoflikni ta’minlash talab etiladi. 

7	  O‘zbekiston Respublikasi Oliy ta’lim va Fan Innovatsiyalar Vazirligi rasmiy saytining ma’lumotlari asosida muallif ishlanmasi

Shunday qilib, davlat oliy ta’lim muassasalari xarajatlar smetasini nodavlat oliy ta’lim tashkilotlariga 
moslashtirish ularning moliyaviy boshqaruvini takomillashtirishga xizmat qiladi. Moslashtirish jarayonida 
smeta tuzilmasini saqlagan holda, uning shakllanish mexanizmini bozor tamoyillariga moslashtirish, limitlarni 
moslashuvchan belgilash, shtatlar jadvali bilan integratsiyani ta’minlash hamda ichki nazorat tizimini kuchaytirish 
zarur. Bu esa nodavlat oliy ta’lim tashkilotlarida buxgalteriya hisobi va audit tizimini rivojlantirishga metodik asos 
yaratadi. 

FOYDALANILGAN ADABIYOTLAR RO‘YXATI
1.	 O‘zbekiston Respublikasi Vazirlar Mahkamasining 930-sonli 2017-yil 21-dekabrdagi “Oliy ta’lim muassasasida 

sirtqi(maxsus) sirtqi va kechki(smenali) ta’limni tashkil etish tartibi to‘g‘risidagi Nizomlarni tasdiqlash to‘g‘risida” qarori. 
http://lex.uz//docs/3420313

2.	 O‘zbekiston Respublikasi Vazirlar Mahkamasining 2020-yil 26-avgustdagi 517-sonli “Respublika oliy ta’lim 
muassasalarining professor-o‘qituvchilari va boshqa toifadagi xodimlarini budjetdan tashqari mablag‘lar hisobidan 
moddiy rag‘batlantirish to‘g‘risida”gi Nizomni tasdiqlash haqidagi qarori. http://lex.uz//docs/-4969845

3.	 2014-yil 15-dekabrdagi O‘zbekiston Respublikasi Iqtisodiyot va moliya vazirining 2634-sonli  “Budjet tashkilotlari va 
budjet mablag‘lari oluvchilarning xarajatlar smetasi va shtatlar jadvalini tuzish, tasdiqlash va ro‘yhatdan o‘tkazish tartibi 
to‘g‘risidagi  Nizom”. http://lex.uz//uz/docs/-2520442

4.	 2010-yil 22-dekabrdagi Iqtisodiyot va moliya vazirligining 2169-sonli “Budjet tashkilotlarida buxgalteriya hisobi 
to‘g‘risida”gi yo‘riqnoma.

5.	 Oliy talim, fan va innovatsiyalar vazirligining 2022-yil 24-yanvardagi 3345-sonli “Oliy ta’lim tashkilotlarida ta’lim sohalari 
(ta’lim yo‘nalishlari) bo‘yicha bir nafar o‘qituvchi hisobiga to‘g‘ri keladigan talabalar soni nisbatining normativlarini 
tasdiqlash to‘g‘ risida” buyrug‘i.

6.	 Ibragimov.K.SH-Budjet tashkilotlarida buxgalteriya hisobi va moliyaviy hisobotni takomillashtirish-Iqtisod fanlari 
bo‘yicha falsafa doktori (PhD) darajasini olish uchun yozilgan dissertatsiya avtoreferati.manba natlib.uz-sayti Т.: 
“Iqtisod va moliya”. 2016.-. 136 b

7.	 Сaхaрцeвa И. И. Бюджeтный учeт в бюджeтных учрeждeниях и oргaнизaциях. – К.: 2007 г.-22 с. 3
8.	 Мaлярeвский Ю.Д. “Бюджeтный учeт и oтчeтнoсть”. Х; 2003 г.
9.	 S.U. Mehmonov “Byudjet tashkilotlarida buxgalteriya hisobi va ichki audit metadologiyasini takomillashtirish” 

mavzusidagi iqtisod fanlari doktori DSc ilmiy darajasini olish uchun tayyorlangan dissertatsiya avtoreferati -Toshkent. 
2018-y.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 3

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


